
XALQ DEPUTATLARI QO‘QON SHAHAR KENGASHINING
Q A R O R I

2024-yil 27-dekabr VII-2-017-11-166-K/24 Qo‘qon shahar

Qo‘qon shahrining 2025 yilgi mahalliy budjetini
tasdiqlash to‘g‘risida

O‘zbekiston Respublikasi Budjet kodeksining 27, 99-moddalari, “2025 yil uchun
O‘zbekiston Respublikasining Davlat budjeti to‘g‘risida”gi 2024-yil 24-dekabrdagi O‘RQ-
1011-son Qonuniga va Xalq deputatlari Farg‘ona viloyati kengashining 2024-yil 27-
dekabrdagi VI-3-031-11-0-K/24-sonli qaroriga muvofiq hamda Farg‘ona viloyati
iqtisodiyot va moliya bosh boshqarmasining 2024-yil 26-dekabrdagi 03/07-17/7715-son
ko‘rsatma xatini inobatga olib, O‘zbekiston Respublikasining “Mahalliy davlat hokimyati
to‘g‘risida”gi Qonunining 6- va 24-moddalariga asosan xalq deputatlari Qo‘qon shahar
Kengashi

QAROR QILADI:
1. O‘zbekiston Respublikasining “2025 yil uchun O‘zbekiston Respublikasining

Davlat budjeti to‘g‘risida”gi Qonuni (keyingi o‘rinlarda Qonun deb yuritiladi) rahbarlik va
ijro uchun qabul qilinsin.

2. Qonunga muvofiq, Qo‘qon shahar mahalliy budjetining
2025 yilgi daromadlari 214 716 440,0 ming.so‘m va xarajatlari
214 716 440,0 ming.so‘m miqdorida tasdiqlanganligi inobatga olinsin.

3. Qonunning 12-moddasiga muvofiq:
Soliqlarning quyidagi turlari shahar budjetiga to‘liq hajmda o‘tkaziladi:
jismoniy shaxslardan olinadigan mol-mulk solig‘i;
jismoniy shaxslardan olinadigan yer solig‘i;
mol-mulkni ijaraga berishdan olinadigan yillik daromad to‘g‘risidagi

deklaratsiyaga asosan jismoniy shaxslar tomonidan to‘lanadigan, shuningdek yakka
tartibdagi tadbirkorlar tomonidan to‘lanadigan jismoniy shaxslardan olinadigan daromad
solig‘i;

suv resurslaridan foydalanganlik uchun soliq;
noruda qurilish materiallari bo‘yicha yer qa’ridan foydalanganlik uchun soliq;
aylanmadan olinadigan soliq;
yuridik shaxslarning mol-mulkiga solinadigan soliq (yirik soliq to‘lovchilar

tomonidan to‘lanadigan soliqlar bundan mustasno);



yuridik shaxslardan olinadigan yer solig‘i (yirik soliq to‘lovchilar tomonidan
to‘lanadigan soliqlar bundan mustasno);

jismoniy shaxslardan olinadigan daromad solig‘i tushumlarining
49 foizi (yirik soliq to‘lovchilar tomonidan to‘lanadigan soliqlar bundan mustasno);

davlat aktivlarini ijaraga berishdan tushumlar.
Qoraqalpog‘iston Respublikasi Jo‘qorg‘i Kengesi, xalq deputatlari viloyatlar va

Toshkent shahar Kengashlari ushbu moddaning birinchi qismida nazarda tutilgan
daromad turlarini qo‘llaganda, tuman va shaharlar budjeti daromadlari xarajatlaridan
ko‘p bo‘lsa yuqori turuvchi budjetlarga ajratmalarni ko‘zda tutishi mumkin.

Quyidagilar viloyat budjetiga to‘liq hajmda o‘tkaziladi:
yuridik shaxslarning mol-mulkiga solinadigan soliq (yirik soliq to‘lovchilar

tomonidan to‘lanadigan soliqlar);
yuridik shaxslardan olinadigan yer solig‘i (yirik soliq to‘lovchilar tomonidan

to‘lanadigan soliqlar);
benzinni, dizel yoqilg‘isini va gazni yakuniy iste’molchilarga realizatsiya

qilishdagi aksiz solig‘i;
tamaki mahsulotlari (import orqali kirgan mahsulotlardan tashqari) uchun aksiz

solig‘i bo‘yicha tushumlar, tegishincha o‘tgan moliya yilining 1 iyul holatiga ko‘ra
O‘zbekiston Respublikasi Prezidenti huzuridagi Statistika agentligidan olingan
Qoraqalpog‘iston Respublikasi, viloyatlar va Toshkent shahri aholisi sonining respublika
aholisi sonidagi ulushiga muvofiq.

Xalq deputatlari tumanlar va shaharlar Kengashlari tumanlar hamda shaharlarda
mol-mulkni ijaraga beruvchi jismoniy shaxslar uchun belgilangan ijara to‘lovining eng
kam stavkalariga:

ommaviy dam olishga va (yoki) turizmga ixtisoslashtirilgan ayrim hududlar
bo‘yicha Toshkent shahri uchun belgilangan miqdorlargacha o‘sib boruvchi
koeffitsientlarni joriy etishga;

ko‘chmas mulk ijara bozorida shakllangan haqiqiy ijara narxlaridan kelib chiqib
1,3 baravarigacha oshiruvchi koeffitsientlarni qo‘llashga haqli.

Qoraqalpog‘iston Respublikasi Jo‘qorg‘i Kengesi, xalq deputatlari viloyatlar va
Toshkent shahar Kengashlari tuman va shaharlar budjetlariga to‘liq biriktirilgan
daromadlarni Qoraqalpog‘iston Respublikasi respublika budjeti, viloyatlarning viloyat
budjetlari va Toshkent shahrining shahar budjetiga yo‘naltirishi ta’qiqlanadi (bunda
daromadlari xarajatlaridan yuqori bo‘lgan shahar va tumanlar mustasno).

Agar qonunchilikda daromadlarning budjet darajalari bo‘yicha taqsimlanishi
nazarda tutilmagan bo‘lsa:

O‘zbekiston Respublikasi Davlat budjetiga o‘tkazilishi lozim bo‘lgan
daromadlarning turlari respublika budjetiga o‘tkaziladi;

mahalliy budjetlarga o‘tkazilishi lozim bo‘lgan daromadlarning turlari tegishincha
Qoraqalpog‘iston Respublikasining respublika budjetiga, viloyatlarning viloyat
budjetlariga va Toshkent shahrining shahar budjetiga o‘tkaziladi.

Budjet tizimi budjetlariga ortiqcha yoki noto‘g‘ri to‘langan tushumlarning
summalarini qaytarish ularni qaytarish sanasida amalda bo‘lgan ajratmalar normativlariga
muvofiq tegishli budjet tizimi budjetlaridan, bekor qilingan daromad turlari bo‘yicha esa
respublika budjetidan amalga oshiriladi.

4. Quyidagilar:



Qo‘qon shahar mahalliy budjeti daromadlarining 2025-yil uchun asosiy prognoz
ko‘rsatkichlari 1-ilovaga;

Qo‘qon shahar mahalliy budjetidan 2025-yilda hududiy budjet mablag‘larini
taqsimlovchilarga ajratiladigan xarajatlarning umumiy cheklangan miqdorlari 2-ilovaga;

Shahar mahalliy budjetiga umumdavlat soliqlari va boshqa majburiy to‘lovlar,
shuningdek soliq bo‘lmagan to‘lovlar bo‘yicha belgilanadigan ajratma me’yorlari
3-ilovaga;

Bunda, ajratma meyorlari bo‘yicha viloyat mahalliy budjeti bilan shahar mahalliy
budjetining taqsimotini o‘rnatilgan tartibda “Davlat moliyasini boshqarish” axborot
tizimiga Farg‘ona viloyati G‘aznachilik xizmati boshqarmasi tomonidan kiritilishi
ma’lumot uchun qabul qilinsin.

5. Shahar mahalliy budjeti shaxsiy g‘azna hisobvaraqlarida turgan budjet
mablag‘larining 2025-yilda yo‘l qo‘yiladigan eng kam miqdori 4-ilovaga muvofiq
belgilansin.

6. Shahar mahalliy budjeti zaxira jamg‘armasi hajmi 2025-yil uchun
3 708 481,0 ming.so‘m miqdorida belgilansin. Bunda:

shahar budjetining zaxira jamg‘armasi mablag‘larini amaldagi Budjet kodeksining
73-moddasiga muvofiq, budjet tizimi budjetlari shakllantirilayotganda oldindan nazarda
tutib bo‘lmaydigan xarajatlarni, shuningdek ijtimoiy-iqtisodiy beqarorlik yuzaga kelgan
vaziyatlarda amalga oshirilishi zarur bo‘lgan tadbirlarni moliyalashtirish uchun
ajratilishi ta’minlansin.

7. Qishloq xo‘jaligi uchun mo‘ljallanmagan yerlar uchun yuridik shaxslar bo‘yicha
mutloq miqdorda 1 gektar yer uchun belgilangan bazaviy soliq stavkasiga kiritilayotgan
kamaytiruvchi va oshiruvchi koeffitsientlar 5-ilovaga, jismoniy shaxslar bo‘yicha (dehqon
xo‘jaligini yuritish uchun berilgan qishloq xo‘jaligiga mo‘ljallagan yerlardan tashqari)
mutloq miqdorda 1 m2 uchun belgilangan bazaviy soliq stavkalariga nisbatan kiritilayotgan
kamaytiruvchi va oshiruvchi koeffitsientlar 6-ilovaga, Noruda qurilish materiallari uchun
(sementdan tashqari) belgilangan qat’iy stavkalar 7-ilovaga hamda Suv solig‘i uchun
qo‘llaniladigan koeffitsient va mutloq qiymati 8-ilovaga muvofiq tasdiqlansin.

8. Shahar hokimining moliya-iqtisodiyot va kambag‘allikni qisqartirish masalalari
bo‘yicha birinchi o‘rinbosari, shahar Iqtisodiyot va moliya bo‘limi (M.Rasulov), shahar
soliq inspeksyasi (A.Xamrokulov)lar birgalikda 2025-yil mahalliy budjeti uchun
belgilangan ko‘rsatkichlarni o‘z vaqtida va samarali bajarilishini ta’minlash choralarini
ko‘rsin.

9. Shahar hokimligi va mas’ul tashkilotlar 2025-yil uchun ajratilayotgan budjet
mablag‘laridan maqsadli va samarali foydalanish, budjet intizomiga rioya etilishi ustidan
nazorat va mas’uliyatni yanada kuchaytirish, tegishli mahalliy budjetlarga soliqlar va
boshqa majburiy to‘lovlarning to‘liq tushimini ta’minlash hamda budjet daromadlar
bazasini oshirish va qo‘shimcha rezervlarni aniqlash zarurligiga alohida e’tibor qaratsin.

10. Shahar soliq inspeksiyasi (A.Xamrokulov) O‘zbekiston Respublikasi Soliq
kodeksida belgilangan vakolatlardan kelib chiqib:

soliqlarning to‘liq va to‘g‘ri hisoblanishini hamda ushbu soliqlarni o‘z vaqtida
budjetga undirilishi ustidan soliq nazoratini o‘rnatish;

yer solig‘i, suv resurslaridan foydalanganlik uchun soliq va mol-mulk soliqlari
bo‘yicha doimiy tahlililar o‘tkazgan holda, soliqlarni to‘liq hisoblanishini ta’minlash



hamda ushbu soliq to‘lovlari bo‘yicha soliq qarzdorligiga yo‘l qo‘ymaslik choralarini
ko‘rish;

aylanmadan soliq turi bo‘yicha soliq to‘lovchilar tomonidan naqd pul aylanmalarining
soliq hisobotlarida to‘liq aks ettirilishi ustidan doimiy soliq nazoratini o‘rnatish hamda
zarur hollarda xronometraj va kameral soliq nazorati tadbirlarini o‘tkazish;

yer va mol-mulk solig‘ining soliq bazasini oshirish, ya’ni xatlov ishlarini samarali va
muntazam tashkil etib borish vazifalari yuklatilsin.

11. Majburiy ijro byurosi Qo‘qon shahar bo‘limi (K.Eshonxonov), shahar soliq
inspeksiyasi (A.Xamrokulov) bilan hamkorlikda soliqlar va boshqa majburiy to‘lovlar
bo‘yicha mavjud soliq qarzdorliklarini budjetga undirish yuzasidan tegishli choralar ko‘rib
borsinlar hamda choraklar yakuni bilan soliq qarzdorliklarining chorak boshiga nisbatan
kamayib borishi bo‘yicha barcha kompleks chora-tadbirlar ko‘rish vazifasi yuklatilsin.

12. Xalq deputatlari Qo‘qon shahar Kengashi hamda shahar hokimligi O‘zbekiston
Respublikasining Budjet kodeksining 27 va 28-moddalarida belgilangan budjet sohasidagi
vakolatlaridan kelib chiqib, budjetga va davlat maqsadli jamg‘armalariga tushumlar to‘liq
va o‘z vaqtida tushishi hamda budjet mablag‘larining maqsadli sarflanishi ustidan nazorat
o‘rnatsin.

13. Hududiy budjet mablag‘larini taqsimlovchilar har yili 25-yanvar kuniga qadar
budjet mablag‘larining samarali va maqsadli sarflanganligi, xarajatlarning amaliy natijalari
yuzasidan yillik faoliyati to‘g‘risida mahalliy Kengashlarga hisobot berib borsin.

Bunda, hududiy budjet mablag‘larini taqsimlovchilar:
o‘z tasarrufidagi tizimda budjet intizomiga amal qilinishi ustidan nazorat qilish;
o‘zlarining va tasarrufidagi tashkilotlarning xarajatlar smetasi va shtat jadvallari

hamda daromadlar va xarajatlar smetalarining to‘g‘ri tuzilishi;
budjetdan ajratilgan mablag‘larning maqsadli sarflanishi va maqsadli indikatorlarning

to‘liq bajarilishi;
tasarrufidagi tizim tashkilotlariga budjetdan ajratiladigan mablag‘larning to‘g‘ri

taqsimlanishi;
budjetdan ajratilgan mablag‘lardan maqsadli va samarali foydalanish, xususan ish

haqi va unga tenglashtirilgan to‘lovlar, oziq-ovqat, dori-darmon, kommunal xizmatlar va
davlat dasturlari uchun belgilangan xarajatlarni to‘liq rejalashtirilishi va o‘z vaqtida
to‘lanishini;

budjet jarayonining ochiqligini ta’minlash maqsadida rasmiy veb-saytlarda
ma’lumotlarni joylashtirib borilishini ta’minlasinlar.

14. Shahar hokimligi Axborot xizmati (U.Norboev), shahar soliq inspeksiyasi
(A.Xamrokulov), Iqtisodiyot va moliya bo‘limi (M.Rasulov) bilan birgalikda ommaviy
axborot vositalarida, hokimlik muassisligidagi gazetalarda Qonunda belgilangan ayrim
soliqlar va to‘lov stavkalari, soliq solish tartiblari hamda boshqa ma’lumotlarni e’lon
qilinishi hamda hokimlikning rasmiy veb-saytiga joylashtirilishini tashkil etsin.

15. Mazkur qaror tegishli tahririyatlar va ommaviy axborot vositalarida yoritilishi
tavsiya etilsin hamda shahar hokimligining rasmiy veb-saytiga joylashtirilsin.

16. Mazkur qaror bajarilishini nazorat qilish xalq deputatlari shahar Kengashining
Mahalliy budjetni shakllantirish va ijro etish, iqtisodiy islohotlarni amalga oshirish va
tadbirkorlikni rivojlantirish masalalari doimiy komissiyasi (O‘.Maxmudov) hamda shahar



hokimining birinchi o‘rinbosari-iqtisodiyot va moliya bo‘limi boshlig‘i zimmasiga
yuklatilsin

Kengash raisi USMONOV MARUF
AZAMOVICH



Xalq deputatlari Qo‘qon shahar
Kengashining

2024-yil 27-dekabrdagi
VII-2-017-11-166-K/24 -son qaroriga

1-ilova

Qo‘qon shahar mahalliy byudjetini 2025 yil uchun daromadlar reja
ko‘rsatkichi

ming so‘m
№ Daromad turlari Summa
I JAMI DAROMADLAR 214 716 440
II Mahalliy byudjet daromadlari prognozi 214 716 440
1 Aylanmadan olinadigan soliq 27 266 000
2 Jismoniy shaxslardan olinadigan daromad solig‘i 78 854 400

3 Yakka tartibdagi tadbirkorlar uchun jismoniy shaxslardan
olinadigan daromad solig‘i 8 402 000

4 Yuridik shaxslarning mol-mulkiga solinadigan soliq 22 321 000
5 Jismoniy shaxslardan olinadigan mol-mulk solig‘i 24 585 000
6 Yuridik shaxslardan olinadigan yer solig‘i 30 764 000
7 Jismoniy shaxslardan olinadigan yer solig‘i 18 112 000

8 Qurilish materiallari bo‘yicha yer qa’ridan foydalanganlik
uchun soliq 43 000

9 Suv resurslaridan foydalanganlik uchun soliq 1 870 000
10 Jarimalar 1 778 040
11 Davlat mulki bo‘yicha ijara to‘lovlari 721 000



Xalq deputatlari Qo‘qon shahar
Kengashining

2024-yil 27-dekabrdagi
VII-2-017-11-166-K/24 -son qaroriga

2-ilova

Qo'qon shahar mahalliy budjetidan 2025 yilgi hududiy budjet mablag'larini
taqsimlovchilarga ajratilgan xarajatlarning umumiy cheklangan miqdorlari

Xarajatlar - jami 214 716 440,0

1. Ijtimoiy soha va aholini ijtimoiy qo‘llab-
quvvatlashga xarajatlar 85 366 773,0

1.1 Ta’lim sohasi 70 895 096,0
Maktabgacha ta’lim tashkilotlari 28 484 636,0
Umumta’lim maktablari 14 922 443,0
Shahar Maktabgacha va maktab ta’limi bo‘limi 5 261 966,0
Shahar Barkamol avlod bolalar maktabi 2 620 304,0
Shahar Bolalar musiqa va san’at maktabi 16 897 332,0
"Mening maktabim" loyihasi 2 708 415,0

1.2 Madaniyat sohasi 3 583 162,0
Shahar Madaniyat bo‘limi 2 709 576,0
Shahar Axborot kutubxona markazi 873 586,0

1.3 Sport sohasi 10 159 041,0
Shahar Sport maktablari 10 159 041,0

1.4
Ozodlikdan mahrum etish jazosini o‘tab bo‘lgan
fuqarolarga «dastlabki ijtimoiy-moddiy yordam
paketi»

71 300,0

1.5 Ijtimoiy ko‘nikma markazlari 658 174,0
2. Iqtisodiyot xarajatlari 50 620 059,0
2.1 Obodonlashtirish 44 637 582,0
2.2 Ichki xo‘jalik avtomobil yo‘llarni ta’mirlash xarajatlari 4 187 477,0
2.3 "Mahalla byudjeti" jamg‘armasi 1 795 000,0

3. Davlat boshqaruv organlarini saqlash xarajatlari 30 021 127,0

3.1 Shahar hokimligi 2 387 116,0
3.2 Xalq qabulxonasi 79 293,0
3.3 Iqtisodiyot va moliya bo‘limi 2 382 063,0



3.4 Mahallabay ishlash va tadbirkorlikni rivojlantirish
markazi 8 882 810,0

3.5 Oila va xotin-qizlar bo‘limi 3 369 328,0
3.6 Madaniyat bo‘limi (apparat) 144 000,0

3.7 Kambag‘allikni qisqartirish va bandlikka
ko‘maklashish markazi 1 551 086,0

3.8 Yoshlar ishlari agentligi shahar bo‘limi 9 417 081,0
3.9 Xalq deputatlari tuman shahar Kengashi kotibiyati 249 556,0
3.10 Veterinariya bo‘limi 1 558 794,0
4. Zahira jamg‘armasi 3 708 481,0
5. Fuqarolar tashabbusi jamg‘armasi 45 000 000,0



Xalq deputatlari Qo‘qon shahar Kengashining
2024-yil 27-dekabrdagi

VII-2-017-11-166-K/24 -son qaroriga
3-ilova



Xalq deputatlari Qo‘qon shahar
Kengashining

2024-yil 27-dekabrdagi
VII-2-017-11-166-K/24 -son qaroriga

4-ilova

Qo'qon shahar maqhalliy budjeti shahsiy g'azna hisobvaraqkarida
turgan budjet mablag'larining 2025-yilda yo' qo'yiladigan eng kam

miqdori
ming so‘mda

T/r Hudud nomi Miqdor

JAMI 2 063 000,0
shundan

1 Qo‘qon shahar 2 063 000,0



Xalq deputatlari Qo‘qon shahar
Kengashining

2024-yil 27-dekabrdagi
VII-2-017-11-166-K/24 -son qaroriga

5-ilova



Xalq deputatlari Qo‘qon shahar
Kengashining

2024-yil 27-dekabrdagi
VII-2-017-11-166-K/24 -son qaroriga

6-ilova



Xalq deputatlari Qo‘qon shahar
Kengashining

2024-yil 27-dekabrdagi
VII-2-017-11-166-K/24 -son qaroriga

7-ilova

Noruda qurilish materiallari uchun (syementdan tashqari)
belgilangan qat’iy stavka

so‘mda

T/r Hududlar

Qurilish qumi,
qumtoshlar, qum-shag‘al

aralashmasi

Gʻisht-cherepisa xom
ashyosi, lyosslar va
lyossimon jinslar

Mutloq qiymat Mutloq qiymat

1 Qo‘qon shahar 5 050 5 082



Xalq deputatlari Qo‘qon shahar
Kengashining

2024-yil 27-dekabrdagi
VII-2-017-11-166-K/24 -son qaroriga

8-ilova

Suv solig‘i uchun qo‘llaniladigan koeffitsient va mutloq qiymati
so‘mda

T/r Hududlar

Iqtisodiyotni barcha
tarmoqlari hamda
sanoat korxonalari

uchun

Alkogolsiz
ichimliklarni
hamda pivo va
vinodan tashqari

alkogol
mahsulotlarini
ishlab chiqarish

uchun

Avtotrans
port

vositalarini
yuvish uchun

Yer usti Yer osti

1 Qo‘qon shahar 770,0 935,0 40 660,0 16 050,0


